
				এই পাতাটির মুদ্রণ সংশোধন করা প্রয়োজন। 
চতুর্দশ পরিচ্ছেদ ՀԳ:»
করা অসম্ভব ; হয়ত কালই আবার একটা নূতন বিপদ উপস্থিত হইতে পারে ; কার্য্যোদ্ধার না হইলে আর বিশ্বাস নাই ।” অকুমা বলিলেন, “তোমার এ কথা সত্য ।” সেই তাম্বুতে অৰ্দ্ধ ঘণ্টার মধ্যেই আমাদের আহারাদি শেষ হইল ; তাম্বর মধ্যে প্রজ্জ্বলিত অগ্নিকুণ্ডের নিকটে বসিয়া আমরা ধূমপান করিতে করিতে নানাবিধ গল্পে সময় কাটাইতে লাগিলাম। অগ্নিশিখা নৈশ বায়ু-প্রবাহে কম্পিত হইয়া চতুঙ্গিকস্থ ধূসর পর্বতগাত্রে প্রতিফলিত হইতে লাগিল ; তাহ দেখিয়া বোধ হইল, যেন শত শত পিশাচ ছায়াময় দেহে গিরিশৃঙ্গে উদ্ধাম নৃত্য আরম্ভ করিয়াছে! উৰ্দ্ধে দৃষ্টিপাত করিয়া দেখিলাম, নিৰ্ম্মল আকাশে সহস্ৰ সহস্র উজ্জ্বল তারকা নীল সরোবরে রজত কমলের ন্যায় • বিকসিত হইয়া আছে। চতুৰ্দ্দিক নিস্তব্ধ, কেবল দূর দূরান্তরবর্তী পাহাড়ের ফাটলস্থিত দুই একটি পাৰ্ব্বত্য পক্ষীর বিকট শব্দে বা অরণ্যান্তরালবৰ্ত্তী দুই একটি শৃগালের সঙ্গীতালাপে সেই স্তন্ধ যামিনীর মৌনব্রত ভঙ্গ হইতেছে।
আমাদের গল্প শেষ হইলে,আমি গভীর চিন্তায় নিমগ্ন হইলাম । আমার প্রিয়তমা হেনার কথা হায় ! পুনঃ পুনঃ আমার মনে পড়িতে লাগিল ; আমার কথা কি এখনও তাহার" মনে আছে ? আমি এখন কোথায়, কি করিতেছি, তাহ অনুমান করাও তাহার অসাধ্য ! আগামী কল্য এক সময় সম্ভবতঃ আমরা বেনজুরু মঠে উপস্থিত হইতে পারিব ; কিন্তু সেখানে আমাদের কত বিলম্ব হইবে, আবার কোন ও নূতন বিপদে পড়িয়া জীবন বিপন্ন হইবে কি না, কে বলিতে পারে ? কিন্তু যদি সৌভাগ্যক্রমে এই দুর্গম প্রদেশ হইতে বাহির হইয়া কখনও চীনদেশে

